ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 6-Ի ԹԻՎ 1412-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ (ԱՅՍՈՒՀԵՏ` ՈՐՈՇՈՒՄ) ԸՆԴՈՒՆՄԱՆ 

Հայաստանի Հանրապետության կառավարության 2018 թվականի դեկտեմբերի 6-ի N 1412-Ա որոշմամբ բավարարվել էր գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումները, դրանց բաղկացուցիչ ու համալրող մասերը, հումքը և նյութերը ներմուծման մաքսատուրքից ազատման արտոնությունից օգտվելու համար «ԳԻՆԱՓ» սահմանափակ պատասխանատվությամբ ընկերության կողմից ներկայացված հայտը: 
Համաձայն «ԳԻՆԱՓ» ՍՊ ընկերության կողմից ներկայացված ներդրումային ծրագրի՝ վերջինս զբաղվում է արհեստական և պլաստիկ թաղանթների ֆլեքսո տպագրության, ինչպես նաև վակուում տոպրակների, պանրի տոպրակների, սուրճի և այլ բազմատեսակ տոպրակների արտադրությամբ:
Հիմք ընդունելով ՀՀ կառավարության 2015 թվականի սեպտեմբերի 17-ի N 1118-Ն որոշումը՝ արտոնությունը տրամադրվում է պայմանով, որ ներդրումային ծրագրի շրջանակներում ներմուծվող տեխնոլոգիական սարքավորումները, դրանց բաղկացուցիչ և համալրող մասերը, հումքը և (կամ) նյութերը պետք է օգտագործվեն նպատակային (ներդրումային ծրագրի իրականացման շրջանակներում), Հայաստանի Հանրապետության տարածքում, բացառապես արտադրական գործունեությունում օգտագործելու նպատակով և կարող են իրացվել միայն վերջնական արտադրանք ստանալուց հետո։ 
Համաձայն ՀՀ պետական եկամուտների կոմիտեի կողմից տրամադրված տեղեկատվության՝ ՀՀ ՊԵԿ հետբացթողումային հսկողության վարչության կողմից, 2020թ․ մայիսի 21-ից 2020թ․օգոստոսի 17-ը ընկած ժամանակահատվածում Գինափ ՍՊ ընկերությունում իրականացվել է արտապլանային մաքսային ստուգում։ 
Ստուգման ընթացքում պարզվել է, որ Ընկերության կողմից ուղղակի վաճառքի միջոցով (առանց վերամշակման ենթարկելու) իրացվել են մաքսատուրքի արտոնությամբ ներմուծված մի շարք ապրանքներ, և ըստ այդմ Ընկերության կողմից չեն պահպանվել ներմուծման մաքսատուրքերի, հարկեր վճարման արտոնությունների տրամադրման նպատակներն ու պայմանները, ինչպես նաև այդպիսի արտոնությունների կիրառման հետ կապված այդ ապրանքների օգտագործման և (կամ)  տնօրինման մասով սահմանափակումները: Ստուգման արդյունքում 19․08․2020թ․ կազմվել է արտագնա մաքսային ստուգման թիվ 0038-Ա ակտը։ 
Ընկերության կողմից մինչ օրս չի իրականացվել վերոնշյալ ակտում նշված ապրանքների հայտարարագրերի ճշգրտումները, և ըստ այդմ նաև չեն վճարվել օրենսդրությամբ սահմանված մաքսային վճարները և տույժերը։ Որոշման հավելվածում նշված՝ մաքսատուրքի արտոնությամբ ներմուծված մի շարք ապրանքներ՝ օրինակ սննդային տարբեր հավելումներ, սննդային խառնուրդներ, տպագրված թաղանթներ, ճարպեր, ներկող նյութեր, աղիքներ, սննդամթերքի արտադրության մեջ օգտագործվող տարբեր նյութեր, որոնք  կապ չունենալով տվյալ Ընկերության արտադրական գործունեության հետ, մինչ օրս ներմուծվում և ուղղակի վաճառքի միջոցով իրացվում են ներքին շուկայում՝ ստեղծելով անհավասար մրցակցային պայմաններ նմանատիպ գործունեությամբ զբաղվող այլ տնտեսվարող սուբյեկտների նկատմամբ։
Հաշվի առնելով վերոգրյալը՝ նախագծով առաջարկվում է ՀՀ կառավարության 06.12.2018թ. թիվ 1412-Ա որոշման մեջ կատարել փոփոխություններ՝ մասնավորապես Որոշման հավելվածից 21-րդ, 22-րդ, 23-րդ, 32-րդ, 33-րդ, 34-րդ, 35-րդ, 43-րդ, 47-րդ, 49-րդ, 50-րդ և 51-րդ կետերը ճանաչել ուժը կորցրած, որտեղ նշված են այն ապրանքատեսակները, որոնք չեն օգտագործվում Ընկերության արտադրության մեջ և որոնց մասով արձանագրվել են մաքսային օրենսդրության խախտումներ։
 «Հայաստանի Հանրապետության կառավարության 2018 թվականի դեկտեմբերի 6-ի թիվ 1412-Ա որոշման մեջ փոփոխություններ կատարելու» Հայաստանի Հանրապետության կառավարության որոշման նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:
 «Հայաստանի Հանրապետության կառավարության 2018 թվականի դեկտեմբերի 6-ի թիվ 1412-Ա որոշման մեջ փոփոխություններ կատարելու» Հայաստանի Հանրապետության կառավարության որոշման նախագիծը բխում է ՀՀ կառավարության 2021-2026թթ. ծրագրի «2․1 մշակող արդյունաբերություն» կետից։ 

	1. ՀՀ ֆինանսների նախարարություն

	06-08-2021թ.

	
	N 01/2-1/12307-2021

	1․ Դիտողություններ և առաջարկություններ չկան:
	 Ընդունվել է։  

	[bookmark: _Hlk69199583]2. ՀՀ պետական եկամուտների կոմիտե

	06-08-2021թ. 

	
	 N 01/3-2/48398-2021

	1․ Դիտողություններ և առաջարկություններ չկան։
	 Ընդունվել է։


	3․ ՀՀ արդարադատության նախարարություն
	01․09․2021

	
	N 01/27.1/27173-2021

	1․ «Հայաստանի Հանրապետության կառավարության 2018 թվականի դեկտեմբերի 6-ի N 1412-Ա որոշման մեջ փոփոխություններ կատարելու» Հայաստանի Հանրապետության կառավարության որոշման նախագծի նախաբանում առաջարկում ենք հղում կատարել նաև «Նորմատիվ իրավական ակտերի մասին» ՀՀ օրենքի 33-րդ հոդվածին:
	Ընդունվել է։



